
Remesiman

M’ap remésye BonDye ki te voye Pitit li Jezi kri
pou peye det peche’m, li sove’m gratis, li rele’'m
nan Ministe, li prepare’m teyolojikman e li ban
mwen Sentespri a pou’m ka fé travay li.

M’ap remesye madanm mwen ki se sé Eline T. SE-
JOUR pou kouraj li ak sipo li nan Ministé mwen.
Se pou BonDye kontinye beni fanmi sa a nan tout
entegralite.

Mwen vle remeésye pasté Jean Hilaire epi paste
Geler Francois ki te konsakre tan pou yo li manis-
kri ya.

M’ap remesye se Shelda Maximé, seé Marline
Méus, fre Jean Mary Désamour epi fre Léopold
Miché pou éd yo sitou nan travay odinate yo.

M’ap remesye tout kolaboraté mwen yo ki nan
Ministé CISE espesyalman Fré Agnos LEANT.

Se pou BonDye Beni nou tout !







PREFAS

Liv Anlevman Legliz la se yon dokiman ki enpotan
anpil. Ote a atire atansyon tout moun sou plizye gwo
evenman ki gen pou rive tankou : Retou Kris la, gwo
tribilasyon an ak jijman yo.

Anpil fwa, kretyen yo konn renmen viv san cheche
konnen kisa ki pral rive nan dénye jou yo, si ou se
yon kretyen K’ap viv konsa, ou ka viktim akoz
inyorans ou.

Nan liv sa a, oteé a efo pou li fé rezime tout sa nou ta
dwe konnen sou jan Kris la ap vini e sou fason nou
dwe konpote nou lé n’ap tann gran jou sa a. Nou re-
konet gen bagay ki ekri nan liv sa k’ap toujou mande
anpil deba, men sa ki enpotan ote a bay pozisyon li
nan chak sikonstans. Yonn nan bagay ki pi enpotan
toujou, malgre gen plizyé kouran ki pa antann yo
sou plizye bagay, men tout glwa pou BonDye yo re-
konet Kris la gen pou’l retounen tout bon vre.
Mwen ap ankouraje tout moun, kit ou se Paste, An-
seyan, Evanjelis, senp manm Legliz, pou nou li liv sa
a avek anpil atansyon paske yonn nan avantaj li bay,
li ekri nan lang manman noua k papa nou.

Se pou BonDye beni tout moun ki li livsa a!

Pasteur Jean Hilaire ALEXANDRE







ENTWODIKSYON

Yonn nan pi gwo evenman ki te pase sou te a, se
premye vini Jezi sou te a. li te pran nesans nam
yon pak zannimo ; sou 8 jou Mari ak Jozef te pre-
zante li nan tanp lan e li te sikonsi jan lalwa te
mande pou sa te fet la. Li te komanse Ministe’l le
li te genyen anviwon 30 lane. Apré twa zan edmi
nan Ministe’l, li te mouri, li te leve epi li retounen
nan syel kote Papa li. Sa vle di objektif premye
vini an se pou li te kapab sove tout moun ki te
mete konfyans yo nan li. Jezi te fé trant twa zan
edmi sou té a avan li te mouri pou peche lezom.
Te genyen anpil pwofesi ki te akonpli nan premye
vini Jezi a ki montre se li menm tout pwoféet yo te
pwofetize sou li a.

v Ezayi te pwofetize : « Enben ! se Senye a
menm ki pral ban nou yon siy. Men li : jenn ti
fi ki ansent lan pral fe yon pitit gason, l’ap
rele’l Emanyel (ki vle di : BonDye avek nou). »
Ezayi 7 :14. Pwofesi sa a te akonpli nan Lik
1:26-35. Jenn ti fi Ezayin t’ap pale a, se te
Mari e pitit gason an se Jezi.

Zanj ki te vin pote nouvel nesans Jezi a bay Mari
a te bay yon pwofesi tou : « Ou pral vin ansent ou




va fe yon pitit gason. Wa rele’l Jezi. L’ap vin yon
gran neg, y’a rele li pitit BonDye ki anwo nan syel
la. Met la, BonDye nou, va fé’l wa tankou David,
tout tan gouvénma’l lan pap janm fini » (Lik 1:
31-33)

Ezayi te pwofetize menm bagay la tou:
« Nou gen yon ti pitit ki fenk fet. BonDye ban ou
yon gason. Se li menm ki pral chéf nou. Y’a rele’l :
Bon konseye k’ap fé bel bagay la, BonDye ki gen
tout pouvwa a, Papa ki la pou tout tan an, Wa k’ap
bay ké poze a ! Gouvénman li pap gen finisman.
Nan peyi l’ap gouvene an se va ke poze san rete.
L’ap chita sou fotey wa David la. L’ap gouvenen
peyi wa David la. L’ap fe gouvenman an byen
chita, I’ap ba li bon pye paske ’ap feé sa ki dwat. Li
p’ap nan pati pri depi kounyé a jouk sa kaba. Se
Senyé ki gen tout pouvwa a ki soti pou fe tou sa
rive ! » (Ezayi 9 :6-7)

Nou kapab we Ezayi te pwofetize gen yon ti gason
ki gen pou li fet e ti gason sa a, se BonDye menm
li ye. Ti gason an gen pou li vin wa pep Izrayel la.
Pep jwif la konnen pwofesi sa a byen. Yo te toujou
ap tann pou Mesi a vini ; yo te aprann sa nan an-
syen testaman an Mesi a gen pou li vini pou 1 vin
gouvene peyi yo a. Zanj lan te fé Mari konnen se




Jezi ki Mesi a ; se Jezi ki genyen pou li vin wa pou
li gouvenen pep Izrayel la.

Nan Jan 4 la, nou kapab wé tout moun t’ap tann
pou Mesi a vini. Nou we fanm nan te konnen Mesi
a gen pou li vini 1€ nou li nan Jan 4 : 25-26.

Pep Izrayel la te konnen geneyn yon moun kap
soti nan ras wa David kap vin etabli yon gouvén-
man k’ap dire pou tout tan. Nan Jezi te paret sou
te a, se te Wom ki tap gouvénen lemonn. Izrayel
te anba dominasyon women yo.yo tap tnn pou
Mesi a te vini kraze women yo pou yo te kapab
jwenn libéte yo anba men women yo e se Mesi sa
a ki ta pral gouvenen yo. Nan Matye 20, nou we
yon konvesasyon Jezi te genyen ak manman pitit
Zebede yo : « Le sa a, manman pitit Zebede yo
pwoche bo kote Jezi ak pitit li yo. Li bese tet li byen
ba devan Jezi pou mande l yon fave. Jezi di li : Kisa
ou vle? Manman an reponn li : men de(2) pitit
mwen yo bay lod pou yo chita, yonn sou bo dwat
ou, lot la sou bo goch ou, lé ou va wa. » (Matye
20 :20-21)

Madam nan, menm jan ak anpil 10t moun yo te
gen konfyans Jezi t’ap vin wa, men say o pat kon-
nen, le a pat anko rive pou Jezi te chita sou twon
wa David la jan yo te anonse li a. Se nan dezyem




vini an Jezi ap vin etabli gouvenman ki pap janm
vini an.

Ezayi ekri : « Lespri Bondye, Senye a, desann sou
mwen. Paske Senye a chwazi m, li voye m pou m
anonse bon nouvél la bay moun ki nan lapenn yo,
pou m geri tout moun k’ap soufri yo, pou m fe tout
prizonye yo konnen pot prizon an louvri pou yo. Li
voye m anonse le a rive pou Senye a vin delivre pep
li a, jou a rive pou Bondye nou an vin tire revanj
pou nou. » Ezayi 61 :1-2

Set san (700) zan pita, apre profet Ezayi te fin
profetize sou Mesi a, an nou li sak pase le Jezi
pase nan sinagog la, lavil nazaret la :

« Yo remét li liv pwofet Ezayi a. lé li louvri’l li
jwenn kote ki te ekri a: Lespri BonDye a sou
mwen, li voye’m pou fé tout prizonye yo konnen
yo lage, pou’m fe tout aveg yo konnen yo kapab weé
anko, pou’m delivre moun y’ap maltrete yo, pou’m
fé yo konnen le a rive pou li vin delivre pép li a. »
(Lik 4 :17-21)

Si nou gade byen Jezi pat fin li tout sa ki ekri a.
Jezi te konnen jou sa pat anko rive, konsa Jezi te

kanpe lekti a. Men gen yon jou k’ap rive kote Bon-
Dye ap vin tire revanj sou tout mechan yo. Se jou
Jezi ap vini nan tout glwa li pou vin jije lemonn.

Menm jan te genyen anpil bagay ki te rive nan
premye vini Jezi a tankou nesans Jezi, mirak li yo,
lanmo li ak rezireksyon li, se konsa tou gen anpil
bagay ki gen pou rive nan dezyém vini an.

Nou genyen pou nou aprann nan liv sa a tan-
kou :

Ki jou oubyen kilé jezi ap retounen
Jijman kretyen devan tribunal Kris
Gwo tribilasyon an

Batay amagedon

Milenyom

Denye rebelyon an

Nouvo te ak nouvo syel

Elatriye

